
Annotatsiya: Ushbu maqolada ekoturizm sohasida klaterlash tizimini joriy etish va uni rivojlantirish bo‘yicha nazariy va 
amaliy jihatdan o‘rganilgan hamda tahlil qilingan. Maqolda “Zarafshon milliy bog‘i”da klasterlash tizimini joriy qilish tizimi 
taklif sifatida keltirilgan.

Kalit so‘zlar: Turizm, ekoturizm, klaster, iqtisodiyot, “Zarafshon milliy bog‘i”, ekoturizm klasteri.

Abstract: In this article, the introduction and development of the clattering system in the field of ecotourism is studied and 
analyzed from a theoretical and practical point of view. In the article, the system of introducing the clustering system in 
“Zarafshan National Park” is presented as a proposal.

Key words: Tourism, ecotourism, cluster, economy, “Zarafshan National Park”, ecotourism cluster.

Аннотация: В данной статье с теоретической и практической точки зрения изучается и анализируется внедрение 
и развитие клаттерной системы в сфере экотуризма. В статье в качестве предложения представлена ​​ система 
внедрения системы кластеризации в “Зарафшанском национальном парке”.

Ключевые слова: Туризм, экотуризм, кластер, экономика, “Зарафшанский национальный парк”, экотуристический 
кластер.

K I R I S H
Keyingi vaqtlarda fanning boshqa sohalarida qo‘llanilib kelayotgan, mazmunan “to‘p, guruh” ma’nolarini 

anglatuvchi “klaster” atamasi turizm sohasiga ham kirib keldi. “Klaster” atamasi “cluster” ingliz tilidan tarjima 
qilinganda bir qancha bir xil elementlarning birlashuvi, to‘planishi, guruh ma’nolarida va ma’lum darajada o‘ziga 
xos xususiyatlarga ega bo‘lgan mustaqil birlik sifatida dastlab matematikada va aksariyat tabiiy fanlarda ish-
latilgan. Klaster – bu hududning ta’minlab beruvchi omillari bilan bog‘liq bo‘lgan shart-sharoitlari, xizmatlar va 
tashkilotlarning jug‘rofiy hamkorligi bo‘lib, ularning shakllanishi uchun ko‘proq vaqt talab etiladi. Bu tizimda 
turizm boshqa mahalliy xo‘jalik faoliyati bilan birgalikda belgilangan joyning ekologik yuk ko‘tarish qobiliyatidan 
oshmaydi. Klaster, shuningdek, tabiatni muhofaza qilish va xizmatlar darajasi nuqtayi nazaridan sifatni ta’min-
lash tizimi sifatida ishlaydi va tovar belgisi tizimidan foydalanadi. Ekoturizm klasteri hududni rivojlantirish vosi-
tasi sifatida mustaqil boshqaruvga ega va hamkorlikka asoslangan yig‘uvchi tashkilot. Klaster ekoturizm shart-
lariga muvofiq faoliyat yurituvchi xizmat ko‘rsatuvchi provayderlarni bog‘laydi, bunda turizm boshqa mahalliy 
xo‘jalik faoliyati bilan birgalikda belgilangan manzilning atrof-muhitni muhofaza qilish imkoniyatlarini oshiradi.

M A V Z U G A  O I D  A D A B I Y O T L A R  T A H L I L I
1970-yillarda iqtisodiyotda, shved iqtisodchilari K. Fredriksson va L. Lindmarklar chegaralangan hududda 

korxonalarning to‘planishini belgilashda klaster atamasidan foydalanganlar. Ilmiy jarayonga 20-asrning 80-yil-
larida M. Porter tomonidan “klaster” atamasi iqtisodiy kategoriya sifatida kiritilgan. Uning fikricha, klaster – 
ma’lum sohada faoliyat ko‘rsatayotgan kompaniya va institutlarning geografik jihatdan tarmoqlararo birlashu-
vidir.

T.  V.  Bochkarayeva ekoturizm klasterini ekologik qadriyatlarga asoslangan iqtisodiy hamkorlik sifatida 
umumiy tamoyillar va landshaft an’analariga asoslangan tizim bo‘lib, unda raqobatdosh va bir vaqtning o‘zida 
hamkorlik qiluvchi tabiatni muhofaza qilish, turizm korxonalari va muassasalari tabiiy qadriyatlarni yaratish, 
saqlashni muhofaza qilish va taqdim etish o‘rtasida uyg‘unlikni hisobga olgan holda ko‘proq iqtisodiy foyda olish 
uchun ishtirok etadilar deb ta’riflaydi.

O‘zbekiston Respublikasining “Turizm to‘g‘risida”gi Qonunida “Kompleks turistik xizmatlar hamda turistning 
va ekskursantning ehtiyojlarini qanoatlantirish uchun zarur bo‘lgan boshqa qo‘shimcha xizmatlar ko‘rsatuvchi 
mustaqil tashkilotlar hamda yakka tartibdagi tadbirkorlar majmuyi turistik klasterdir. Turistik klasterlar kompleks 
turistik xizmatlar ko‘rsatish, turistik faoliyatning raqobatbardoshliligi va sifatini oshirish maqsadida turistik mah-
sulotni shakllantiradi, targ‘ib etadi va realizatsiya qiladi” deb keltirilgan.

T A H L I L  V A  N A T I J A L A R
Samarqand viloyati ekoturizm maskanlari faoliyatini o‘rganishlarimiz natijasida aynan ekoturizm sohasi 

islohatlarga, o‘zgarishlarga muhtoj ekanligini aniqladik. Strategiyaga ko‘ra, turistik yo‘nalishlarni boshqarish 
tashkilotlari va mintaqaviy turizm subyektlari bo‘lib, pastdan yuqoriga qurilgan mahalliy davlat hokimiyati organ-
lari, turizmdan manfaatdor tadbirkorlik subyektlari, aholi, ko‘ngillilarga asoslangan va ma’lumot bilan ta’min-
lashdan tashqari marketingga asoslangan bo‘linma, mahsulot ishlab chiqish va ushbu sohadagi barcha turizm 
tegishli kasbiy va boshqaruv vazifalarini bajara oladigan kasbiy va fuqarolik tashkilotlari bo‘lgan birlashtiruvchi 
tarmoqlarni tashkil etish zarur. 

Hozirgi kunda ekoturizm maskanlari va mahalliy hokimiyat hamda tashkilotlar o‘rtasidagi o‘zaro bog‘la
nishlar boshqaruv tizimida o‘zaro aralashuv juda ham yuqori har bir tashkilot yoki mahalliy hokimiyat organlari 
ekoturizm maskanlari faoliyatiga aralashadi va nazoratni amalga oshirishini cheklashga yordam beradi.

1-rasm: Ekoturizm maskanlarining boshqaruv shakli 

Klaster joriy qilish rejalashtirish, ishlab chiqish, innovatsiyalar, tadqiqot, klaster marketingi, aloqa, moni-
toring, treninglar, vakillik, sifat standartlari kabi klaster vazifalarini bajaradi.

Tadqiqotning maqsadi tarmoqda qurilgan ekologik “Zarafshon milliy bog‘i” uchun ekoturizm klaster mod-
elini ishlab chiqishdan iborat bo‘lib, unga erishish uchun quyidagi sinovlar va qadamlar talab qilinadi:

1.	 Ekoturizm obyektining tarixni o‘rganish: ekologik tarmoqning tavsifi, mintaqaning geografik xususiyat-
lari;

2.	 Milliy bog‘ tomonidan boshqariladigan sohalar taqdimoti;
3.	 Milliy bog‘ga tegishli bo‘lgan hududlar ta’sir ko‘rsatadigan ijtimoiy va iqtisodiy kichik hududlar, uning 

xususiyatlari tavsifi.
4.	 Milliy bog‘ turizm talab va taklifini tahlil qilish.
5.	 Klasterning hududiy chegaralanishi.
1-qadam: Tarixni o‘rganish: ekologik tarmoqning tavsifi, mintaqaning geografik xususiyatlari haqida biz 

yuqorida 2.1.1 rejada atroflicha to‘xtalib o‘tganmiz.
2-qadam: Milliy bog‘ning boshqaruv shakli O‘zbekiston Respublikasi Vazirlar Mahkamasining 2018-yil  

7- fevraldagi 32-son qaroriga binoan 3-ilovasiga muvofiq quyidagi ko‘rinishga ega.

2-rasm: “Zarafshon milliy bog‘i” boshqaruv tizimi

Ushbu rasmda qat’iy boshqaruv tizimi keltirilgan. Qarorga asosan va bog‘ning faoliyatidan kelib chiqqan 
holda, bog‘da mehnat qiluvchi xodimlar soni ham belgilangan. Buni quyidagi grafikda ko‘rish mumkin:

3-rasm: “Zarafshon milliy bog‘i” da faoliyat yuritadigan xodimlar soni.

Yuqoridagi rasmdan Samarqand viloyatining “Zarafshon milliy bog‘i” da hududida turizm, axborotlar bilan 
ishlash bo‘yicha bo‘lim yoki tashkilot yo‘q, turistlarni jalb qilish bo‘yicha faoliyat judayam zaif. Klaster tuzuvchi 
tashkilotlar bu zaiflikni qoplashga qodir bo‘ladi. Har qanday klasterga a’zo bo‘lmagan aholi punktlari uchun 
klaster integratsiyani ta’minlaydi.

●	 Samarqand viloyatida ekoturizm klasterlari tomonidan boshqariladigan samarali axborot oqimi mavjud 
bo‘ladi. “Zarafshon milliy bog‘i” hududida axborot oqimi qulay emas, hududning shimoliy qismi va 
janubiy qismidagi aholi punktlari o‘rtasida aloqa yo‘q.

●	 Samarqand viloyatida faoliyat yurituvchi klasterlar har xil turdagi treninglar va tadbirlarni tashkil etadi 
(masalan, ovqatlanish, boshqalar).

O‘rganishlarimiz natijasida hududda klasterlash amaliyotini joriy qilish orqali daromadni yanada ko‘tarish, 
rentabillikni oshirish imkoniyati mavjudligi aniqlandi. Hududda infratuzilmani shakillantirish, tadbirkorlarni jalb 
qilish, gastranomik turizmni rivojlantirishga ehtiyoj juda katta. Klaster tashkil qilish orqali har bir soha muta

xassislari tajribalaridan to‘g‘ri foydalanish va foydani maksimallashtirish imkoniga ega bo‘linadi. Birgina barcha 
ekoturizm obyektlarida o‘tkazilgan so‘rovnomalarimiz natijalariga ko‘ra ekoturistlar orasida gastranomik turi
zmdan qoniqish darajasi quyidagicha tavsiflandi.

4-rasm: “Zarafshon milliy bog‘i” dagi ovqatlanish joylari holati

Demak, 4- rasmdan ko‘rishimiz mumkinki, 46% respondentlarimiz juda yomon degan xulosani bermoqda. 
Atiga 14 % respondentni ovqatlanish joylaridan qoniqishini ko‘rishimiz mumkin. Bu esa juda past ko‘rsatkich 
hisoblanadi. 

Bu hozirgi kunda “Zarafshon milliy bog‘i” ning hududiy chegaralangan qismi hisoblanadi. Shundan biz 
tashkil etmoqchi bo‘lgan qismi 352,4 gektarida amalga oshirishimiz mumkin. 

1-jadval: “Zarafshon milliy bog‘i”ning hududiy chegaralanishi
№ Tumanlar Yerdan foydalanuvchilar Maydoni

1 Jomboy

Zarafshon milliy bog‘i 1095,0
Jomboy davlat o‘rmon xo‘jaligi 37,5
Tumandagi Jomboy massivi 36,9
Tuman bo‘yicha jami 1169,4

2 Bulung‘ur
Zarafshon milliy bog‘i 1257,0
Tuman bo‘yicha jami 1257,0

Jami: 2426,4

Chunki qo‘riqxona bo‘limi, maydoni – 1772 ga, xo‘jalik bo‘limi maydoni – 302 ga, rekreatsiya bo‘limi may-
doni – 352,4 gani tashkil etadi.

O‘rganishlarimiz natijasida ekoturizm klasterlari va hokimyat boshqaruvi o‘rtasidagi aloqani quyidagicha 
amalga oshirishni taklif etmoqdamiz. Biz taklif qilayotgan ekoturizm klasterlarida yuqoridagi 3 ta tashkilot a’zo 
sifatida qo‘shiladi va o‘z-o‘zidan nazoratini emas faoliyatning o‘zida ishtirok etadi.

5-rasm: Ekoturizm klasterlari va hokimyat boshqaruvi o‘rtasidagi aloqa

Demak, 5-rasmdan ko‘rishingiz mumkunki klaster bilan mahalliy hokimyat va respublika ekoturizm mas-
kanlarini boshqarish tizimi o‘rtasida o‘zaro aloqalar to‘g‘ridan-to‘g‘ri o‘rnatiladi. Bu esa, klasterlarning ishlash 
tizimini, boshqarish tizimini osonlashtiradi.

Shundan kelib chiqqan holatda ekoturizm obyektlarimizda quyidagi tizimni joriy qilinishini taklif etamiz.
(6-rasm).

Bu tizim hozirda mavjud bo‘lgan 20 ga yaqin yerlarni ijaraga olish orqali faoliyat yuritayotgan tadbirkorlarga 
hamda tashrif buyuruvchi turistlarga va eng asosiysi, bog‘dagi ekologik barqarorlikka xizmat qiladi. Bundan 
tashqari, hozirda yuqorida tahlil qilganimizdek, turistlar sonining kamligi, ular uchun infratuzilmaning yaratib 
berilmaganligi va turistlarning mavsumiy tashrifi, bog‘ haqida chet el turistlari emas, hattoki mahalliy aholining 
bexabarligi kabi holatlarni bartaraf etishga, y o‘qolib borayotgan ekologik holatni saqlab qolish uchun mablag‘ 
bilan ta’minlanishi, tiklanish imkoniyati bor bo‘lgan tabbiy holatni tiklash ishlarini amalga oshirish imkoniyatiga 
ega bo‘ladi.

Shunday qilib, Zarafshon milliy bog‘ining operatsion xususiyatlarini o‘rganish ilmiy ishimiz uchun ekoturizm 
klasterini boshqarishning asosiy oqimini ishlab chiqdik. Bu klasterni tashkil etish va operatsion tizimini shakllan-
tirish uchun asos bo‘ldi. Hal qiluvchi operatsion tajribalar quyidagilardan iborat:

●	 oxirgi yillar amaliyoti shuni ko‘rsatadiki, a’zolari tabiat bog‘ining ishlash qoidalari bilan tanishishi va 
buysinishi lozim. Hamkorlik muvaffaqiyatli bo‘lishi a’zolarning ishonchlarini oshiradi.

A’zolar uyushma nizomida nazarda tutilgan talablarni bajaradilar. A’zolar uyushma tomonidan ko‘rsati-
layotgan xizmatlarni baholash imkoniga ega bo‘ladi.

6-rasm: “Zarafshon milliy bog‘i” ekoturizm klasterining tuzilishi

Tashrif buyuruvchilarni jalb qilishga yordam beruvchi marketing xarajatlarini to‘lash tadbirkorlar va uyushma 
uchun ham muammo hisoblanadi. Chunki a’zolarning talab darajasi har xil bo‘ladi. 

Uyushma shakli klasterni boshqarish uchun mos. Ovoz berish tartibini ustavga kiritish lozim. Ovozlarning 
to‘g‘ri taqsimlanishi va qarorlarnining to‘g‘ri qabul qilinishi klaster muvaffaqiyatining asosiy omillaridan biridir.

X U L O S A
Zarafshon milliy bog‘ida klasterni tashkil qilinishi mintaqada yagona bo‘lgan ekoturistik manzilga aylanishi 

mumkin, bu hududda tadqiqotlar olib boriladi, dasturlarni tashkil qiladi, umumiy ilovalarni boshqaradi va hudud-
ning marketing faoliyatini boshqaradi.

Ekoturizm klasteri sharoitida ekoturizm hududlari va tabiiy qadriyatlarni muhofaza qilish va professional 
talqin qilish, turizmni ongli ravishda boshqarish va tashkil etish uchun mahalliy va gorizontal kooperativ sheriklik 
yetarli emas. Ushbu klaster sanoat sektorining monopoliyadan holi va qo‘shma korxonalarini, maxsus va davlat 
tomonidan subsidiyalar ajratiladigan tarmoqlarni (tabiatni muhofaza qilish, ekoturizm), moliyaviy tashkilotlarni, 
ta’minotchilarni va shart-sharoitlar yaratib beruvchi xizmat ko‘rsatish yo‘nalishi tashkilotlarini (ta’lim, kadrlar 
tayyorlash, tadqiqot), tadbirkorlik birlashmalarini va uning innovatsion hamkorlik tizimini (palatalar, klublar) bir-
lashtiradi.

